11-26/MOC-00040. Erabakia, zeinaren bidez Nafarroako Gobernua premiatzen baita ganorazko negoziazio-prozesu bat abiaraz dezan, ordezkari sindikalen, enpresen ordezkarien eta ikastetxeen parte-hartze aktiboarekin, eta lehenbailehen heldu diezaien Lanbide Heziketako Irakasleen Batzarrak jendaurrean egindako 12 eskaerei
Osoko Bilkurak onetsi du
Legebiltzarreko Erregelamenduaren 125. artikuluan xedatua betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2026ko martxoaren 5ean onetsitako erabakia, zeinaren bidez Nafarroako Gobernua premiatzen baita ganorazko negoziazio-prozesu bat abiaraz dezan, ordezkari sindikalen, enpresen ordezkarien eta ikastetxeen parte-hartze aktiboarekin, eta lehenbailehen heldu diezaien Lanbide Heziketako Irakasleen Batzarrak jendaurrean egindako 12 eskaerei. Erabakia eragin zuen mozioa Unión del Pueblo Navarro talde parlamentarioko Pedro José González Felipe jaunak aurkeztu zuen, eta 2026ko martxoaren 3ko 21. Nafarroako Parlamentuko Aldizkari Ofizialean argitaratu zen. Hona testua:
"Nafarroako Parlamentuak Nafarroako Gobernua premiatzen du:
1. Ganorazko negoziazio-prozesu bat abiaraz dezan, ordezkari sindikalen, enpresen ordezkarien eta ikastetxeen parte-hartze aktiboarekin, zeinean definituko baitira lege berriaren ezarpena eragiten ari den arazoak, zehaztuko baita zer baliabide behar diren eta hartuko baitira hartu beharreko erabakiak legea behar bezala garatzeko.
2. Lehenbailehen heldu diezaien Lanbide Heziketako Irakasleen Batzarrak jendaurrean egindako 12 eskaerei. Erreibindikazio horiek otsailaren 28an egindako manifestazioaren xede izan ziren, eta ikastetxe publikoetako irakasleen % 84k berretsi ditu”.
Iruñean, 2026ko martxoaren 6an
Lehendakaria: Unai Hualde Iglesias
